
AR BEZHIN

 Degemeret e oamp bet e Plougerne e mirdi ar 
vezhinaerien. Gwenole, an animatour, en doa 
diskouezet a bep seurt bezhin a gaver war aodoù 
Breizh. Gwelet hor boa er mirdi penaos e veze 
labouret ar bezhin gwezhall ha petra a veze graet 
ganto. Betek porzh-bezhina ar C’horejoù e oamp 
bet evit sellet ouzh ar bagoù-bezhina hag ouzh 
ur forn gozh el lec’h ma veze devet tali. Met ne 
oa ket bet kaoz eus ar vuhez gwezhall nemetken. 
Dizoloet hon eus ez eus atav bezhinaerien hag a 
zastum bezhin gant o bagoù. An danvez tennet 
eus ar bezhin a vez kavet e-barzh a bep seurt 
boued debret ganeomp bemdez hag e kalz a 
draoù all.

 ◗  Ar rastell-vor a servije da zastum ar 
bezhin-torr. Gant koad e oa graet.

 ◗  Ar falz-aod a servije da droc’hañ 
bezhin-du. Laonenn ar falz a oa graet 
gant houarn hag he zroad gant koad. 
Kromm eo he laonenn.

 ◗   Ar c’hilhotin a servije da droc’hañ tali diwar ur 
vag. Heñvel ouzh ur falz met gant un troad kalz 
hiroc’h.

 ◗  Ar c’hravazh a servije da zougen ar bezhin, un 
den e pep penn. War ar c’hein pe gant ur c’harr-
koad e vezent kaset mod-all.

 ◗  Ar skoubidou dre-zorn, a oa bet 
implijet ’tro ar bloavezhioù 1960. Start 
e oa treiñ anezhañ evit diframmañ an 
tali. 

1. An dud a zo o micher dastum bezhin.
2. Liester « enezenn » (Sellet ouzh pozh kentañ ar ganaouenn).
3. An ostilh a-vremañ evit troc’hañ bezhin.
4. Evit pareañ e ranker kemer anezho.
5. Ret e oa ...... ar bezhin evit kaout soud.
6. An dachenn douar e-kichen ar mor.
7. Savadur e-lec’h ma vez devet ar bezhin.
8. Ur seurt bezhin.
9. Un ostilh evit troc’hañ bezhin.
10. Dougennet e vez bezhin gantañ.
11. Evit dastum bezhin-torr.
12. Liester « bag ».
13. Un danvez tennet eus ar bezhin hag a servije 
d’ober louzoù.
14. Sklêrijennet e vez ar mor gantañ.

 ◗  Ar c’hrog a servije da gargañ 
ar bezhin e-barzh ar c’harr. Ar 
bizied a zo graet gant houarn 
hag an troad gant koad.

Labour ar bezhin en deiz a hiriv 

Kaset e vez ar bezhin d’al labouradegoù. 
Flastret e vez ar bezhin evit bezañ treuzfurmet e 
danvezioù a bep seurt (acide alginique).

Diwar an danvezioù-se e vez graet a bep seurt  
traoù : boued d’ar chatal ha d’an dud, ludu evit 
ar parkeier, louzeier evit an apotikerezh, louzeier 
kosmetik evit ar c’hroc’hen, danvez evit ar 
gwiaderezh, pezhioù elektronek hag ur bern traoù 
ken souezhus all...

E bro Normandi ez eus 
un uzin evit ar pioka, e 
bro Euskadi ez eus unan 
all evit ar bezhin ruz. Gant 
Sina, Japan ha Korea  
e vez produet ouzhpenn 
an tri c’hard eus bezhin 
ar bed.

Bezhin-torr a veze dastumet en aod, bezhin-du a 
veze troc’het gant ar falz diwar ar c’herreg. Gant 
kirri ha kravizhi e vezent kaset war an tevenn.  

Ar bezhin-du a veze skuilhet da sec’hañ ha 
berniet a-raok bezañ gwerzhet d’ar beizanted. 
Lakaet e vezent da drempañ an douar. 

◗ Diframmet e vez an tali gant ar skoubidou ha karget 
e-barzh ar vag.

An tali a veze troc’het gant ar c’hilhotin diwar 
ar bagoù. Ur wezh distro e veze lakaet an tali 
da sec’hañ. Da c’houde e veze devet e-barzh 
fornioù war an tevenn. Gant keuneud, kolo ha 
foenn e veze c’hwezhet an tan. Pa veze devet 
an tali e teue da vezañ torzhioù-soud, kaset da 
c’houde d’al labouradeg. 25 tonenn bezhin glas 
a veze ezhomm evit ober 15 kg tentur iod ! An 
tentur iod a zo ul louzoù (un dourenn melen-gell) 
hag a veze implijet kalz gwezhall evit louzaouiñ 
goulioù ha kleñvedoù all. Pa veze kignet ar glin, 
da skwer, e veze gwalc’het gant tentur iod.

Ar vag-vezhina a oa evit mont da dalia ha da 
droc’hañ bezhin-du war vor. Gwezhall ez ae 
kezeg e-bourzh gant ar vezhinaerien betek an 
enezennoù evit sachañ ar c’harr. Mont a rae an 
dud da vezhina war vag betek an enezennoù 
ha lakaet e veze enni peadra da labourat ha da 
zebriñ. Loc’het e veze e miz Meurzh. Chom a 
raent en enez da vevañ ha da labourat e-pad 
6 miz. 

Diskarget e veze ar bezhin eus ar bigi e-barzh 
ar c’hirri sachet gant kezeg.
N’o deveze ket aon ar c’hezeg da vont don en 
dour-mor. 

Gant mekanikoù e vez graet al labour bremañ. Ur 
skoubidou tredan a zo e-barzh pep bag-vezhina. 
Traktourien ha kamionoù a vez implijet gant ar 
vezhinaerien a-vremañ evit dougen ar bezhin.  

Ne vez ket ezhomm da sec’hañ ar bezhin ken, na 
da zeviñ anezho. War-dro 50 bag-vezhina a zo o 
labourat e Breizh hiriv an deiz.

◗ Ur c’hrog hag a dro eo ar skoubidou tredan. Distagañ a ra an tali, gwrizioù hag all, 
diouzh ar c’herreg.

◗ Kaset e vez ar bezhin betek ar porzh. Ur c’heflusker a lak ar vag da vont en-dro.

◗ En em gavet eo ar vag er porzh. Ar c’harr-samm a 
zeu di da gargañ ar bezhin. 
Gant ar c’havr-houarn e vez graet al labour. 

AR BEZHIN

 Degemeret e oamp bet e Plougerne e mirdi ar 
vezhinaerien. Gwenole, an animatour, en doa 
diskouezet a bep seurt bezhin a gaver war aodoù 
Breizh. Gwelet hor boa er mirdi penaos e veze 
labouret ar bezhin gwezhall ha petra a veze graet 
ganto. Betek porzh-bezhina ar C’horejoù e oamp 
bet evit sellet ouzh ar bagoù-bezhina hag ouzh 
ur forn gozh el lec’h ma veze devet tali. Met ne 

den e pep penn. War ar c’hein pe gant ur c’harr-
koad e vezent kaset mod-all.

 ◗  Ar skoubidou dre-zorn, a oa bet 
implijet ’tro ar bloavezhioù 1960. Start 
e oa treiñ anezhañ evit diframmañ an 
tali. 

1. An dud a zo o micher dastum bezhin.
2. Liester « enezenn » (Sellet ouzh pozh kentañ ar ganaouenn).
3. An ostilh a-vremañ evit troc’hañ bezhin.
4. Evit pareañ e ranker kemer anezho.
5. Ret e oa ...... ar bezhin evit kaout soud.
6. An dachenn douar e-kichen ar mor.
7. Savadur e-lec’h ma vez devet ar bezhin.
8. Ur seurt bezhin.

 ◗  Ar c’hrog a servije da gargañ 

Na     pa    ’m ’oa    kle    vet       ar      c’he    le       i           er                   E      rank      e       mont  kuit

va      mes     trez                  Da    vezh    i        na      d’an     en      e      ze        i       er                      Tri

  e                len             ha              Mo              le                 -              -         nez.

O    lan  di       ran       di       ro                               O    lan  di          ran- an   di        ro                              O   lan   di        ran       di       ro

Takad a vez dizoloet da bep izelvor.

Takad dizoloet pa vez  reverzhi.

Takad ha na vez ket dizoloet 
peurliesañ, nemet un tammig d’ar 

reverzhioù bras.

Tali Pioka Bezhin-du

E mirdi ar vezhinaerien e Plougerne hor boa gwelet 
leun a vezhin. Plant-mor eo ar bezhin. Meur a ouenn 
a zo anezho, war-dro 700 seurt a zo en aodoù Breizh. 
Setu un nebeud reoù :

 Ar bezhin-du
Kavet e vezont stag ouzh 
ar reier. Lod anezho o 
deus  klogorennoù evit 
gallout chom sonn er 
mor hag evit tapout gou-
loù an deiz. Ma ez eus 7 
klogorenn war un delienn 
eo 7 bloaz ar blantenn.

 Ar pioka
Anvet e vezont bezhin ruz 
pe c’hoazh kenteil-ruz pe 
bezhin bihan pe delioù 
karotez. Ar pioka a gresk 
e darze ar reverzhioù. 
Dastumet e vezont pa vez 
reverzhi. Etre ruz, mouk 
ha melen eo o liv.

Ar bezhin

                   

Kavet e vezont dindan gorre ar 
mor. Glas eo o liv, met disheñvel 

int diouzh saladen ar jardin 
evel-just !

                   

An tali : 
Kavet e vezont e strad 
ar mor war un takad ha 
na vez dizoloet morse, 
nemet da goulz ar 
reverzhioù bras. 
Ar gwrizioù, ar melkern 
hag an delioù a ya 
d’ober anezho.

 2. Na pa ’m ’oa-me na klevet ar c’heloù
    E ranke mont kuit mintin-mat 
    Kerkent ha ma save ar gouloù 
    E save an dour en va daoulagad.

3. Kar ar vuhez en enezennoù 
    Zo ur vuhez trist ha kalet 
    Bemdez bemnoz e-kreiz ar poanioù 
    Ar vezhinaerien zo tud daonet.

4. En o bagoù abred diouzh ar mintin 
    E lakaont ar c’herreg en noazh 
    Faoutet o daouarn gant ar c’hilhotin 
    Ha torret o c’hein gant ar c’hravazh.

Diskan

Sonerezh ha komzoù : Denez Abernot.

  5. Ar beleg kozh er gador a lavar 
    Ez eus un Doue war ar mor 
    Hag un Doue all c’hoazh war an douar 
    Evit an dud a chom er goudor.

 6. An hini en deus graet ar ganaouenn 
    En deus bet klevet alies 
    Kerent, mignoned hag amezeien 
    O kontañ buhez an enezenn.

7. E dad-kozh en deus bet graet ar vicher 
    Da droc’hañ an tali moan 
    A-hed e vuhez war ar reier 
    Etre Plougerne ha Kerlouan.
 

bezhin-darze bezhin-du lañsoù

tali-friz tali-moan tali-penn

Ar saladen mor 

*

* Sellit ouzh ar bladenn «Diskanoù» (TES 2008) evit kavout titouroù diwar-benn ar ganaouenn-mañ.

E mirdi ar vezhinaerien e Plougerne hor boa gwelet 
leun a vezhin. Plant-mor eo ar bezhin. Meur a ouenn 
a zo anezho, war-dro 700 seurt a zo en aodoù Breizh. 
Setu un nebeud reoù :

E mirdi ar vezhinaerien e Plougerne hor boa gwelet 
leun a vezhin. Plant-mor eo ar bezhin. Meur a ouenn 
a zo anezho, war-dro 700 seurt a zo en aodoù Breizh. 
Setu un nebeud reoù :

         D’ar 15 a viz Gouere 1950
           Enez Benniget

Mamm,

Eizhtervezh zo emaomp en Enez Benniget. D’al Lun vintin e oamp loc’het eus Lilia 
gant Tintin Mari. A-benn pemp eur d’abardaez e oamp en em gavet e Konk-Leon gant 
an oto-karr. Tonton Fañch a oa o c’hedal ac’hanomp gant e vag « Joseph ». Du-pod e 
oa ar strad anezhi gant al ludu-bezhin. Bet e oa o kas torzhioù-soud ar reverdi a-
raok da uzin Tissier. Div uzin iod a zo e Konk, ar re gentañ zo bet er vro. Pegen 
laouen edo va zad-paeron o welet ac’hanomp ! Abaoe gouelioù Pask ne oa ket bet er 
gêr panefe ur wech pe ziv gant ar c’hourier.
Brao oa an amzer war ar mor. A-vec’h ma oa ur mouchig avel evit kas ar vag-dre-
lien war-raok. N’emañ ket gwall bell Benniget diouzh an douar bras. Un enezenn hir, 
izel ha moan eo, traezhennoù gwenn-kann hag aotchoù bezhinok en-dro dezhi.
Un tiegezh bras a zo war an enez, un ti uhel, grañjoù ha krevier en-dro dezhañ evit 
ar saout, ar c’hezeg, ar moc’h, ar yer hag al lapined. Dalc’het eo an atant gant 
un den eus Plougerne, tregont mevel dezhañ evit ober war-dro ar chatal, labourat 
douar ha sevel ar bezhin-torr eus an aod hed-ha-hed ar bloaz.
Abaoe ugent vloaz emañ Tonton Fañch oc’h hañviñ e Benniget asambles gant Paol ar 
Gall. Un dek rumm bennak a vezhinaerien a zo, paotred eus Landeda ar pep brasañ 
anezho. Da viz Meurzh e teuont di ha mont a reont kuit da fi n miz Gwengolo. Lojañ a 
reont e lokennoù dister savet gant mein, bili ha taouarc’h, toet gant koad, tam-
moù tol pe paper sablet. Un toull a zo en doenn evit moged an oaled. Tonton Fañch 
en deus graet e di gant ur vag kozh lakaet war he genoù. Un hamag a zo bet lakaet 
evidon. Farsus eo kousket e-barzh. Evel-se ne deu ket ar razhed da ober hillig din 
en noz.
Dimeurzh edo digor ar reverdi vras. Tonton Fañch en doa kaset ac’hanomp, Tintin 
Soaz ha me, gant ar vag betek ur glosenn er-maez da Venniget ha laosket ar c’hanod 
ganeomp da gargañ ar sac’hadoù pioka ennañ. Ar wazed a oa aet pelloc’h da dalia. 
Pegen fonnus eo ar bezhin bihan amañ, bouchadoù ledan ha pounner, delioù karotez a 
vez graet diouto.
Tre m’edon o sankañ dournadoù pioka er seier rous e sellen bep an amzer ouzh tonton 
Fañch ha Paol o trouc’hañ an tali moan gant ar c’hilhotin. Ur falz ledan eo, e penn 
un troad hir tri pe bevar metr dezhañ. Ur gwaz e pep penn eus ar vag bet diwerniet 
ganto, a sanke ar falz hir er mor, a drouc’he gar an tali hag a save an delioù er-
maez eus an dour evit taoler anezho er vag. Bep an amzer e cheñchent mouilh. Div 
eur a-raok an darze e oa kroget al labour ; un eur hanter war-lerc’h ar mor izel e 
oa poent kuitaat. Buan e sav ar mor d’ar gourlen. Ur vagad vat a oa ganto, gwern 
ha lien a oa bet lakaet en-dro. Dont a rejont da bakañ ac’hanomp, un dek sac’had 
bennak a oa er c’hanod. A-resed an dour edo ar vag o vont d’an enez. Dañjerus eo 
ar vicher. Meur a vezhinaer a zo bet beuzet evel-se, lod anezho en ur zont eus an 
douar bras pe o vont en-dro d’ar gêr, karr ha loan er vag.
Ar gazeg Fanny a zo reizh. Gouzout a ra mat he micher. Sterniet ouzh ar c’harr, 
ez a en dour-mor hep aon. Neuze e vez staget ar c’harr ouzh ar vag hag e krog an 
divorañ. Paol er c’harr o sachañ an tali gant ur c’hrog ha tonton Fañch er vag o 
sikour anezhañ. War-lerch e rank Fanny lakaat bec’h gant ar c’harrad tali evit dont 
er-maez eus an dour ha kas anezhañ war an dorgenn. Pevar c’harrad a oa er vag.
Pa voe ledet hor pioka da sec’hañ war an tevenn ez is da sikour Tintin Mari da 
skuilh an tali. Sec’hor vat a zo. A-benn daou zervezh e vefent sec’h ha mat da ve-
zañ gwrac’hellet a-raok bezañ devet er fourn-soud. An tali ne blij ket dezho nag 
ar glao nag ar glizh. Koll a reont o zalvoudegezh. Ar pioka avat a rank kaout dour 
evit gwennaat.
Diouzh an noz edo brevet va c’horf gant al labour hag an aer-vor a grog en den. 
Tintin Mari he doa aozet un tammig friko deomp : rata ormel. Daouzek ormelenn am 
boa paket en ur glask pioka. « Da cheñch diouzh ar patatez-kig-moc’h ! » en doa lava-
ret Tonton Fañch. Bara fresk hag amann nevez-graet a oa deuet eus ar gêr ivez.
Ne voen ket pell o kavout ar c’housk da c’houde. An dervezh war-lerc’h e vefe bec’h 
adarre. Hag e-giz-se e-pad ar sizhun. Kalet eo micher ar vezhinaerien, met plijus 
eo bezañ e-kreiz ar mor pa vez brao an amzer.

Da vab, Pêrig

*Pêrig n’en deus ket desket skrivañ brezhoneg er skol. Skrivañ a ra gerioù zo e-giz ma vezent lavaret e Plougerne er bloavezhioù 1950.

Paotr ar radio : E pelec’h oc’h bet hiriv bugale ?
Ur bugel : E Plougerne omp bet. E porzh ar C’horejoù evit  
gwelet penaos e vez kutuilhet ar bezhin en devezh ’hiriv.
Paotr ar radio : War-droad oc’h bet o sellet ouzh al 
labour ?
Ur bugel : N’omp ket ! Gant div vag kozh omp bet, pemp 
ac’hanomp e pep hini anezho.
Paotr ar radio : Peseurt bagoù e oant ?
Ur bugel : Div vag dre lien. Ar « Garreg hir » du he liv ha 
« Bleunienn an inizi », unan wer. Ruz o gouelioù dezho 
o-div. Gwezhall e veze kutuilhet ar bezhin gant bigi evel-
se, evit doare.
Paotr ar radio : Piv a oa o sturiañ ar bagoù ?
Ur bugel : Ur bezhinaer kozh e pep hini anezho. Gwazed 
hag o deus bet graet ar vicher, brezhoneg brav ganto.
Paotr ar radio : Da belec’h o deus kaset ac’hanoc’h ?
Ur bugel : Er-maez eus ar porzh, betek « Mein ar Gontell ». 
Eno e oa ur vag vras o vezhina. « Bugel an enez » hec’h 
anv.
Paotr ar radio : Penaos e vez labouret ?
Ur bugel : Gant ur skoubidou.
Paotr ar radio : Petra eo ur skoubidou ?
Ur bugel : Un hanter gelc’h dir e penn ur vrec’h houarn, 
evel ur c’havr hag a ya en-dro gant ur c’hefl usker. Lakaet 
e vez ar c’hrog er mor, treiñ a ra ennañ ha diframmañ an 
tali moan pe an tali penn diouzh ar c’herreg ha sevel a ra 
anezho er vag.
Paotr ar radio : Pet bezhinaer a oa e bourzh ?
Ur bugel : Unan nemetken. En un tamm logenn emañ. 
Gant ibilioù e ra al labour. Trouz a ra, se ! Ar reier o strakal, 
ar c’hrog o stekiñ outo, ar c’halkodennoù o terriñ.

Paotr ar radio : Petra en deus graet gant an tali goude-
se ?
Ur bugel : Pa oa karget ar vag, hag ar mor o sevel, eo 
deuet war he c’hiz d’ar porzh. Ni a oa war he lerc’h. Gant 
al lien ne’z aemp ket ken buan hag hi. Mont a reas a-
hed ar c’hae. Ur c’harr-samm gant ur c’hrog bras a oa o 
c’hortoz.
Paotr ar radio : Gortoz d’ober petra ?
Ur bugel : Gortoz da zivorañ. Da lavaret eo tennañ an tali 
diouzh ar vag evit lakaat anezho e-barzh ar c’harr-samm.
Paotr ar radio : Kalz a oa ?
Ur bugel : Ouzhpenn tregont tonenn evit doare. Kalz 
muioc’h a vezhin a lakaer er bigi bras eget er re gwezhall. 
Hag aesoc’h al labour.
Paotr ar radio : Pelec’h o deus lakaet anezho da 
sec’hañ ?
Ur bugel : An tali ne vezont ket sec’het ken. Abaoe 1978 
pe se e vezont kaset ez-c’hlas d’al labouradeg.
Paotr ar radio : Pelec’h emañ al labouradeg ?
Ur bugel : Div a zo anezho. Unan e Lanniliz hag eben e-
kichen Landerne.
Paotr ar radio : Betek Lanniliz oc’h bet ivez ?
Ur bugel : Ya. Gant ar c’harr-boutin da heul ar c’harrad 
bezhin. N’hon eus ket bet an aotre da vont el labouradeg 
avat da welet petra a vez graet gant ar bezhin.

Ar forn

Paotr ur radio brezhonek zo deuet da Oaled Treglonou da atersiñ bugale deuet e-kerzh an hañv d’ober ur prantad 
dizoleiñ ar vro.

 ◗    Un tamm soud 
kavet en ur forn, 

e-lec’h ma oa bet 
devet bezhin.

Penaos e vez graet ur forn-bezhin
− Ur foz hir a vez toullet en tevenn : etre 6 

ha 10 metr hirder, 50-60 santimetr donder ha 

60-80 santimetr ledander dezhi.

− Bili a vez lakaet e strad ar foz gant un toull 

e-kreiz penn-da-benn ar foz.

− Mein hir, ledan, tev ha plat a vez lakaet 

a-blaen war ar bili.

− Mein tev ha berr a-walc’h a vez lakaet a bep 

tu d’ar foz, war o c’hant, un tammig a-viziez.

− Mein plat moan a vez lakaet en o sav-sonn 

bep 50-60 santimetr a-dreuz ar forn, evit 

dispartiañ an torzhioù-soud an eil re diouzh 

ar re all. Aesoc’h a se e vo tennañ anezho 

er-maez eus ar forn.

− A-raok kregiñ da zeviñ ar bezhin e vez 

lakaet pri-prad pe pri-aod etre ar vein, kuit ez 

afe ar soud o teuziñ da goll dre an toulloù.

− A-raok kregiñ da zeviñ ar bezhin e vez 

lakaet pri-prad pe pri-aod etre ar vein, kuit ez 

 ◗    Francine o tisplegañ 
penaos e vez devet ar 
bezhin.

         D’ar 15 a viz Gouere 1950
           Enez Benniget

Mamm,

Eizhtervezh zo emaomp en Enez Benniget. D’al Lun vintin e oamp loc’het eus Lilia 
gant Tintin Mari. A-benn pemp eur d’abardaez e oamp en em gavet e Konk-Leon gant 
an oto-karr. Tonton Fañch a oa o c’hedal ac’hanomp gant e vag « Joseph ». Du-pod e 
oa ar strad anezhi gant al ludu-bezhin. Bet e oa o kas torzhioù-soud ar reverdi a-
raok da uzin Tissier. Div uzin iod a zo e Konk, ar re gentañ zo bet er vro. Pegen 
laouen edo va zad-paeron o welet ac’hanomp ! Abaoe gouelioù Pask ne oa ket bet er 
gêr panefe ur wech pe ziv gant ar c’hourier.
Brao oa an amzer war ar mor. A-vec’h ma oa ur mouchig avel evit kas ar vag-dre-
lien war-raok. N’emañ ket gwall bell Benniget diouzh an douar bras. Un enezenn hir, 
izel ha moan eo, traezhennoù gwenn-kann hag aotchoù bezhinok en-dro dezhi.
Un tiegezh bras a zo war an enez, un ti uhel, grañjoù ha krevier en-dro dezhañ evit 
ar saout, ar c’hezeg, ar moc’h, ar yer hag al lapined. Dalc’het eo an atant gant 
un den eus Plougerne, tregont mevel dezhañ evit ober war-dro ar chatal, labourat 
douar ha sevel ar bezhin-torr eus an aod hed-ha-hed ar bloaz.
Abaoe ugent vloaz emañ Tonton Fañch oc’h hañviñ e Benniget asambles gant Paol ar 
Gall. Un dek rumm bennak a vezhinaerien a zo, paotred eus Landeda ar pep brasañ 
anezho. Da viz Meurzh e teuont di ha mont a reont kuit da fi n miz Gwengolo. Lojañ a 
reont e lokennoù dister savet gant mein, bili ha taouarc’h, toet gant koad, tam-
moù tol pe paper sablet. Un toull a zo en doenn evit moged an oaled. Tonton Fañch 
en deus graet e di gant ur vag kozh lakaet war he genoù. Un hamag a zo bet lakaet 
evidon. Farsus eo kousket e-barzh. Evel-se ne deu ket ar razhed da ober hillig din 
en noz.
Dimeurzh edo digor ar reverdi vras. Tonton Fañch en doa kaset ac’hanomp, Tintin 
Soaz ha me, gant ar vag betek ur glosenn er-maez da Venniget ha laosket ar c’hanod 
ganeomp da gargañ ar sac’hadoù pioka ennañ. Ar wazed a oa aet pelloc’h da dalia. 
Pegen fonnus eo ar bezhin bihan amañ, bouchadoù ledan ha pounner, delioù karotez a 
vez graet diouto.
Tre m’edon o sankañ dournadoù pioka er seier rous e sellen bep an amzer ouzh tonton 
Fañch ha Paol o trouc’hañ an tali moan gant ar c’hilhotin. Ur falz ledan eo, e penn 
un troad hir tri pe bevar metr dezhañ. Ur gwaz e pep penn eus ar vag bet diwerniet 
ganto, a sanke ar falz hir er mor, a drouc’he gar an tali hag a save an delioù er-
maez eus an dour evit taoler anezho er vag. Bep an amzer e cheñchent mouilh. Div 
eur a-raok an darze e oa kroget al labour ; un eur hanter war-lerc’h ar mor izel e 
oa poent kuitaat. Buan e sav ar mor d’ar gourlen. Ur vagad vat a oa ganto, gwern 
ha lien a oa bet lakaet en-dro. Dont a rejont da bakañ ac’hanomp, un dek sac’had 
bennak a oa er c’hanod. A-resed an dour edo ar vag o vont d’an enez. Dañjerus eo 
ar vicher. Meur a vezhinaer a zo bet beuzet evel-se, lod anezho en ur zont eus an 
douar bras pe o vont en-dro d’ar gêr, karr ha loan er vag.
Ar gazeg Fanny a zo reizh. Gouzout a ra mat he micher. Sterniet ouzh ar c’harr, 
ez a en dour-mor hep aon. Neuze e vez staget ar c’harr ouzh ar vag hag e krog an 
divorañ. Paol er c’harr o sachañ an tali gant ur c’hrog ha tonton Fañch er vag o 
sikour anezhañ. War-lerch e rank Fanny lakaat bec’h gant ar c’harrad tali evit dont 
er-maez eus an dour ha kas anezhañ war an dorgenn. Pevar c’harrad a oa er vag.
Pa voe ledet hor pioka da sec’hañ war an tevenn ez is da sikour Tintin Mari da 
skuilh an tali. Sec’hor vat a zo. A-benn daou zervezh e vefent sec’h ha mat da ve-
zañ gwrac’hellet a-raok bezañ devet er fourn-soud. An tali ne blij ket dezho nag 
ar glao nag ar glizh. Koll a reont o zalvoudegezh. Ar pioka avat a rank kaout dour 
evit gwennaat.
Diouzh an noz edo brevet va c’horf gant al labour hag an aer-vor a grog en den. 
Tintin Mari he doa aozet un tammig friko deomp : rata ormel. Daouzek ormelenn am 
boa paket en ur glask pioka. « Da cheñch diouzh ar patatez-kig-moc’h ! » en doa lava-
ret Tonton Fañch. Bara fresk hag amann nevez-graet a oa deuet eus ar gêr ivez.
Ne voen ket pell o kavout ar c’housk da c’houde. An dervezh war-lerc’h e vefe bec’h 
adarre. Hag e-giz-se e-pad ar sizhun. Kalet eo micher ar vezhinaerien, met plijus 
eo bezañ e-kreiz ar mor pa vez brao an amzer.

Da vab, Pêrig

*Pêrig n’en deus ket desket skrivañ brezhoneg er skol. Skrivañ a ra gerioù zo e-giz ma vezent lavaret e Plougerne er bloavezhioù 1950.

Paotr ar radio : E pelec’h oc’h bet hiriv bugale ?
Ur bugel : E Plougerne omp bet. E porzh ar C’horejoù evit  
gwelet penaos e vez kutuilhet ar bezhin en devezh ’hiriv.
Paotr ar radio : War-droad oc’h bet o sellet ouzh al 
labour ?
Ur bugel : N’omp ket ! Gant div vag kozh omp bet, pemp 
ac’hanomp e pep hini anezho.
Paotr ar radio : Peseurt bagoù e oant ?
Ur bugel : Div vag dre lien. Ar « Garreg hir » du he liv ha 
« Bleunienn an inizi », unan wer. Ruz o gouelioù dezho 
o-div. Gwezhall e veze kutuilhet ar bezhin gant bigi evel-
se, evit doare.
Paotr ar radio : Piv a oa o sturiañ ar bagoù ?
Ur bugel : Ur bezhinaer kozh e pep hini anezho. Gwazed 
hag o deus bet graet ar vicher, brezhoneg brav ganto.
Paotr ar radio : Da belec’h o deus kaset ac’hanoc’h ?
Ur bugel : Er-maez eus ar porzh, betek « Mein ar Gontell ». 
Eno e oa ur vag vras o vezhina. « Bugel an enez » hec’h 
anv.
Paotr ar radio : Penaos e vez labouret ?
Ur bugel : Gant ur skoubidou.
Paotr ar radio : Petra eo ur skoubidou ?
Ur bugel : Un hanter gelc’h dir e penn ur vrec’h houarn, 
evel ur c’havr hag a ya en-dro gant ur c’hefl usker. Lakaet 
e vez ar c’hrog er mor, treiñ a ra ennañ ha diframmañ an 
tali moan pe an tali penn diouzh ar c’herreg ha sevel a ra 
anezho er vag.
Paotr ar radio : Pet bezhinaer a oa e bourzh ?
Ur bugel : Unan nemetken. En un tamm logenn emañ. 
Gant ibilioù e ra al labour. Trouz a ra, se ! Ar reier o strakal, 
ar c’hrog o stekiñ outo, ar c’halkodennoù o terriñ.

Paotr ar radio : Petra en deus graet gant an tali goude-
se ?
Ur bugel : Pa oa karget ar vag, hag ar mor o sevel, eo 
deuet war he c’hiz d’ar porzh. Ni a oa war he lerc’h. Gant 
al lien ne’z aemp ket ken buan hag hi. Mont a reas a-
hed ar c’hae. Ur c’harr-samm gant ur c’hrog bras a oa o 
c’hortoz.
Paotr ar radio : Gortoz d’ober petra ?
Ur bugel : Gortoz da zivorañ. Da lavaret eo tennañ an tali 
diouzh ar vag evit lakaat anezho e-barzh ar c’harr-samm.
Paotr ar radio : Kalz a oa ?
Ur bugel : Ouzhpenn tregont tonenn evit doare. Kalz 
muioc’h a vezhin a lakaer er bigi bras eget er re gwezhall. 
Hag aesoc’h al labour.
Paotr ar radio : Pelec’h o deus lakaet anezho da 
sec’hañ ?
Ur bugel : An tali ne vezont ket sec’het ken. Abaoe 1978 
pe se e vezont kaset ez-c’hlas d’al labouradeg.
Paotr ar radio : Pelec’h emañ al labouradeg ?
Ur bugel : Div a zo anezho. Unan e Lanniliz hag eben e-
kichen Landerne.
Paotr ar radio : Betek Lanniliz oc’h bet ivez ?
Ur bugel : Ya. Gant ar c’harr-boutin da heul ar c’harrad 
bezhin. N’hon eus ket bet an aotre da vont el labouradeg 
avat da welet petra a vez graet gant ar bezhin.

Ar forn

Paotr ur radio brezhonek zo deuet da Oaled Treglonou da atersiñ bugale deuet e-kerzh an hañv d’ober ur prantad 
dizoleiñ ar vro.

 ◗    Un tamm soud 
kavet en ur forn, 

e-lec’h ma oa bet 
devet bezhin.

Penaos e vez graet ur forn-bezhin
− Ur foz hir a vez toullet en tevenn : etre 6 

ha 10 metr hirder, 50-60 santimetr donder ha 

60-80 santimetr ledander dezhi.

− Bili a vez lakaet e strad ar foz gant un toull 

e-kreiz penn-da-benn ar foz.

− Mein hir, ledan, tev ha plat a vez lakaet 

a-blaen war ar bili.

− Mein tev ha berr a-walc’h a vez lakaet a bep 

tu d’ar foz, war o c’hant, un tammig a-viziez.

− Mein plat moan a vez lakaet en o sav-sonn 

bep 50-60 santimetr a-dreuz ar forn, evit 

dispartiañ an torzhioù-soud an eil re diouzh 

ar re all. Aesoc’h a se e vo tennañ anezho 

er-maez eus ar forn.

− A-raok kregiñ da zeviñ ar bezhin e vez 

lakaet pri-prad pe pri-aod etre ar vein, kuit ez 

afe ar soud o teuziñ da goll dre an toulloù.

− A-raok kregiñ da zeviñ ar bezhin e vez 

lakaet pri-prad pe pri-aod etre ar vein, kuit ez 

 ◗    Francine o tisplegañ 
penaos e vez devet ar 
bezhin.

Na     pa    ’m ’oa    kle    vet       ar      c’he    le       i           er                   E      rank      e       mont  kuit

va      mes     trez                  Da    vezh    i        na      d’an     en      e      ze        i       er                      Tri

  e                len             ha              Mo              le                 -              -         nez.

O    lan  di       ran       di       ro                               O    lan  di          ran- an   di        ro                              O   lan   di        ran       di       ro

Takad a vez dizoloet da bep izelvor.

Takad dizoloet pa vez  reverzhi.

Takad ha na vez ket dizoloet 
peurliesañ, nemet un tammig d’ar 

reverzhioù bras.

Tali Pioka Bezhin-du

E mirdi ar vezhinaerien e Plougerne hor boa gwelet 
leun a vezhin. Plant-mor eo ar bezhin. Meur a ouenn 
a zo anezho, war-dro 700 seurt a zo en aodoù Breizh. 
Setu un nebeud reoù :

 Ar bezhin-du
Kavet e vezont stag ouzh 
ar reier. Lod anezho o 
deus  klogorennoù evit 
gallout chom sonn er 
mor hag evit tapout gou-
loù an deiz. Ma ez eus 7 
klogorenn war un delienn 
eo 7 bloaz ar blantenn.

 Ar pioka
Anvet e vezont bezhin ruz 
pe c’hoazh kenteil-ruz pe 
bezhin bihan pe delioù 
karotez. Ar pioka a gresk 
e darze ar reverzhioù. 
Dastumet e vezont pa vez 
reverzhi. Etre ruz, mouk 
ha melen eo o liv.

Ar bezhin

                   

Kavet e vezont dindan gorre ar 
mor. Glas eo o liv, met disheñvel 

int diouzh saladen ar jardin 
evel-just !

                   

An tali : 
Kavet e vezont e strad 
ar mor war un takad ha 
na vez dizoloet morse, 
nemet da goulz ar 
reverzhioù bras. 
Ar gwrizioù, ar melkern 
hag an delioù a ya 
d’ober anezho.

 2. Na pa ’m ’oa-me na klevet ar c’heloù
    E ranke mont kuit mintin-mat 
    Kerkent ha ma save ar gouloù 
    E save an dour en va daoulagad.

3. Kar ar vuhez en enezennoù 
    Zo ur vuhez trist ha kalet 
    Bemdez bemnoz e-kreiz ar poanioù 
    Ar vezhinaerien zo tud daonet.

4. En o bagoù abred diouzh ar mintin 
    E lakaont ar c’herreg en noazh 
    Faoutet o daouarn gant ar c’hilhotin 
    Ha torret o c’hein gant ar c’hravazh.

Diskan

Sonerezh ha komzoù : Denez Abernot.

  5. Ar beleg kozh er gador a lavar 
    Ez eus un Doue war ar mor 
    Hag un Doue all c’hoazh war an douar 
    Evit an dud a chom er goudor.

 6. An hini en deus graet ar ganaouenn 
    En deus bet klevet alies 
    Kerent, mignoned hag amezeien 
    O kontañ buhez an enezenn.

7. E dad-kozh en deus bet graet ar vicher 
    Da droc’hañ an tali moan 
    A-hed e vuhez war ar reier 
    Etre Plougerne ha Kerlouan.
 

bezhin-darze bezhin-du lañsoù

tali-friz tali-moan tali-penn

Ar saladen mor 

*

* Sellit ouzh ar bladenn «Diskanoù» (TES 2008) evit kavout titouroù diwar-benn ar ganaouenn-mañ.

E mirdi ar vezhinaerien e Plougerne hor boa gwelet 
leun a vezhin. Plant-mor eo ar bezhin. Meur a ouenn 
a zo anezho, war-dro 700 seurt a zo en aodoù Breizh. 
Setu un nebeud reoù :

E mirdi ar vezhinaerien e Plougerne hor boa gwelet 
leun a vezhin. Plant-mor eo ar bezhin. Meur a ouenn 
a zo anezho, war-dro 700 seurt a zo en aodoù Breizh. 
Setu un nebeud reoù :

